
GOUVÈNÈ CUOMO SIYEN PWOJÈ-LWA POU DEZIYEN WEST THIRD STREET BRIDGE NAN JAMESTOWN 
KÒM PON MEMORYAL VETERAN 

 
 
Jodi a, Gouvènè Andrew M. Cuomo te siyen pwojè-lwa pou deziyen Pon West Third Street ki sou Steele 
Street ak Rivyè Chadakoin nan Vil Jamestown nan Konte Chautauqua kòm Pon Memoryal Veteran 
Jamestown. 
 
Gouvènè Cuomo di konsa, “Nan lespri 4 Jiyè a ak selebrasyon endepandans nasyon nou an, mwen pran 
plezi pou siyen pwojè-lwa sa a k ap deziyen kwazman sa a kòm Pon Memoryal Veteran Jamestown. 
Pandan anpil jenerasyon, anpil gason ak fanm ki sòti nan Jamestown te sèvi nasyon nou an avèk kouraj, 
epi pon sa a ki fèk pote non tounèf la ap bay omaj pou sèvis ak sakrifis yo. Mwen di mèsi pou moun ki 
sipòte pwojè-lwa a poutèt yo te travay pou asire veteran sa yo jwenn rekonesans pou kouraj ak sèvis yo, 
epitou yo toujou rete yon enspirasyon pou nou tout.”  
 
Non tounèf pon an ap bay lonè pou sakrifis militè gason ak fanm Vil Jamestown yo. Pon an reprezante 
yon siyifikasyon espesyal paske li pi pre Konte Ajans Sèvis Veteran Konte Chautauqua, Klinik 
Administrasyon Veteran Jamestown, ak Asenal Jamestown ak yon Biwo Rekritman Militè. 
 
Senatè Catharine M. Young di konsa, "Pandan tout istwa Jamestown, gason ak fanm ki te gen kouraj te 
reponn apèl pou sèvi nan fòs lame nou an. Yo te kite kay yo ak manm fanmi yo, anpil ladan yo te blese 
nan batay, epi anpil pa t janm retounen paske yo te fè dènye sakrifis yo. Veteran lokal yo te mande pou 
pon sa a dedye nan lonè tout veteran Jamestown yo, sitou paske pon an pi pre yon Pak Memoryal 
Veteran ak plizyè ajans ak òganizasyon k ap sèvi veteran yo. Se yon rapèl ki byen adapte pou pèsonaj 
kominote nou an.” 
 
Manm Asanble Andy Goodell di konsa, “Mwen te fyè pou sipòte pwojè-lwa sa a avèk Senatè Young, 
epitou mwen kontan anpil poutèt Eta New York kapab chanje non Pon Third Street la pou rele li 
‘Jamestown Veterans Memorial Bridge.’ Pwojè-lwa sa a te jwenn gwo sipò Majistra Teresi ak Konsèy 
Minisipal Jamestown, epitou l ap fèt anmenmtan Minisipalite Vil Jamestown ap dedye yon nouvo pak 
veteran. Nou pa kapab janm di yon mèsi konvnab pou veteran nou yo pou sakrifis yo te fè ak sèvis yo te 

bay pou nou ak pou peyi nou. Men, lè yo chanje non pon an pou veteran sa yo sa reprezante yon ti fason 
pou bay yo lonè, epitou sa ap ede nou toujou sonje sa tout militè gason ak fanm te fè pou nou. N ap 
sonje sa chak fwa nou travèse pon sa a, chak fwa nou wè siy lan.” 

